
ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը 
ՀՀ կառավարության 2018 թվականի հունիսի 1-ի «Գույք հետ վերցնելու և ամրացնելու մասին» N 621-Ա որոշմամբ Երևան քաղաքի Ծովակալ Իսակովի N 50/12 հասցեում գտնվող արտադրական մասնաշենքի 3-րդ հարկից «Հայկական ատոմային էլեկտրակայան» փակ բաժնետիրական ընկերությանն անհատույց օգտագործման իրավունքով տրամադրված 941.1 քառ. մետր մակերեսով տարածքից 501.3 քառ. մետր մակերեսով տարածքը հատկացվել է Հայաստանի Հանրապետության միջուկային անվտանգության կարգավորման կոմիտեին` ճառագայթային չափումների ռեֆերենսային լաբորատորիա ստեղծելու նպատակով:
Նշված տարածքը, որպես լաբորատորիա կարող է շահագործվել հիմնանորոգման և վերակառուցման աշխատանքներ իրականացվելուց հետո: Տարածքի հիմնանորոգման աշխատանքների իրականացման համար անհրաժեշտ է մշակել նախագծանախահաշվային փաստաթղթեր:
 ՀՀ 2019 թվականի պետական բյուջեում վերը նշված օբյեկտի հիմնանորոգման նախագծանախահաշվային փաստաթղթերի մշակման աշխատանքները չեն ընդգրկվել, քանի որ ՀՀ 2019-2021 թվականների պետական միջնաժամկետ ծախսերի ծրագրով «Վարչական օբյեկտների հիմնանորոգում և շինարարություն» ծրագրին չափաքանակ չի հատկացվել: 
Երևան քաղաքի Ծովակալ Իսակովի N 50/12 հասցեում գտնվող արտադրական մասնաշենքի 3-րդ հարկի 501.3 քառ. մետր մակերեսով տարածքի հիմնանորոգման նախագծանախահաշվային փաստաթղթերի ձեռքբերման համար ներկայումս անհրաժեշտություն է առաջացել շրջանառության մեջ դնել ՀՀ քաղաքաշինության կոմիտեին գումար հատկացնելու վերաբերյալ որոշման նախագիծը:
2. Ընթացիկ իրավիճակը և խնդիրները
Ճառագայթային չափումների ռեֆերենսային լաբորատորիա ստեղծելու նպատակը բխում է ՀՀ կառավարության 2018 թվականի սեպտեմբերի 6-ի «ՀՀ կառավարության 2018-2022 թվականների գործունեության միջոցառումների ծրագիրը հաստատելու մասին» N 1030-Լ որոշման 294-րդ կետի 4-րդ ենթակետի` «Մարդու կողմից սպառման համար նախատեսված ջրում ռադիոակտիվ նյութերի մասով առողջության պահպանմանը ներկայացվող պահանջները սահմանելու մասին» 2013/51/22.10.2013 Եվրադիրեկտիվի կատարումն ապահովելու պահանջից:
Եվրոպական Միության Ատոմային էներգիայի միջազգային գործակալությունը պատրաստակամություն է հայտնել աջակցելու լաբորատորիայի ստեղծմանն ու գործարկմանը` տրամադելով ժամանակակից սերտիֆիկացված սարքեր, սարքավորումներ, նմուշառման, անհատական պաշտպանության միջոցներ, իրականացնել անձնակազմի պատրաստում և վերապատրաստում: Տեխնիկական համագործակցության, աջակցության ծրագրերի արժեքը կազմում է շուրջ 1.893.500 Եվրո գումար: Արդեն իսկ ստացվել են սարքավորումներ շուրջ 600 հազար եվրո արժողությամբ: 
 Եվրոպական Միության միջազգային համագործակցության և զարգացման բաժնի հայաստանյան ծրագրերի ղեկավարը գրությամբ տեղեկացրել է, որ լաբորատորիային հատկացված տարածքի հիմնանորոգման ծախսերը ներառված չեն տեխնիկական աջակցության ծրագրերի շրջանակներում:
Հետևաբար Երևան քաղաքի Ծովակալ Իսակովի N 50/12 հասցեում գտնվող արտադրական մասնաշենքի 3-րդ հարկի 501.3 քառ. մետր մակերեսով հիմնանորոգված տարածքով լաբորատորիային ապահովելը հանդիսանում է Հայաստանի Հանրապետության կառավարության աջակցությունը նշված ծրագրերի իրականացմանը:
3. Կարգավորման նպատակը և բնույթը 
Երևան քաղաքի Ծովակալ Իսակովի N 50/12 հասցեում գտնվող արտադրական մասնաշենքի 3-րդ հարկի 501.3 քառ. մետր մակերեսով լաբորատորիայի հիմնանորոգման աշխատանքների նախագծանախահաշվային փաստաթղթերի մշակման համար պահանջվող գումարը կազմում է շուրջ 3.0 միլիոն ՀՀ դրամ:
Հաշվարկը կատարված է համաձայն ՀՀ քաղաքաշինության նախարարի 2008 թվականի փետրվարի 15-ի «Քաղաքաշինական փաստաթղթերի (Ծրագրային և ճարտարապետաշինարարական). մշակման աշխատանքների արժեքի հաշվարկման կարգը հաստատելու մասին» N 19-Ն հրամանով հաստատված կարգի (այսուհետ Կարգ): 
Համաձայն Կարգի Ա հավելվածի Ա-1 Աղյուսակի 8.2 կետի` լաբորատորիան դիտարկվում է որպես IV-րդ կարգի բարդության օբյեկտ: 
Հիմք ընդունելով ՀՀ միջուկային անվտանգության կարգավորման կոմիտեի ներկայացրած լաբորատորիային հատկացված տարածքի հիմնանորգման աշխատանքների տեղեկատվական նյութերը` խոշորացված ցուցանիշներով հաշվարկված լաբորատորիայի հիմնանորոգման արժեքը կազմում է շուրջ 40.0 միլիոն ՀՀ դրամ: 
Համաձայն Կարգի 8-րդ Աղյուսակի 3-րդ կետի` նախագծային աշխատանքների նորմատիվը շինարարական արժեքի նկատմամբ, դիտարկվող օբյեկտի համար կազմում է 7.5 %:  
            40 000 000 x 7.5 % = 3 000 000
Նախագծային արժեքը կազմում է 3 000.0 հազար դրամ:
- «Նախագծահետազոտական (այդ թվում տեխնիկական վիճակի ուսումնասիրության եզրակացության և նախագծային փաստաթղթերի համալիր փորձաքննության եզրակացությունների ձեռքբերման) աշխատանքների գնման մրցութային ընթացակարգ սահմանել ՝ «գնանշման հարցում» ընթացակարգը»,
-  «Շինարարական աշխատանքների 40.0 մլն դրամ խոշորացված արժեքն ընդունել որպես ելակետային տվյալ, իսկ ծրագրի ֆինանսավորման համար հիմք ընդունել հաստատված նախահաշվի արժեքը»:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից և համաձայնեցվել է ՀՀ միջուկային անվտանգության կարգավորման կոմիտեի հետ։
5. Իրավական  ակտի կիրառման դեպքում ակնկալվող արդյունքը
Որոշման նախագծով կստեղծվեն նախագծանախահաշվային փաստաթղթեր՝ ապահովելու Հայաստանի Հանրապետության ստանձնած միջազգային պարտավորությունների կատարումը՝ ժամանակակից պահանջներին համապատասխանող, Ճառագայթային չափումների ռեֆերենսային լաբորատորիա ստեղծելու նպատակով տրամադրված տարածքի հիմնանորոգումը:   
Կստեղծվեն 10-15 նոր աշխատատեղեր:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ   ԵՎ   ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

[bookmark: _GoBack]«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության քաղաքաշինության կոմիտեին գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չկա:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ՈՒ ԵԿԱՄՈՒՏՆԵՐԻ ԱՎԵԼԱՑՄԱՆ ԵՎ ՆՎԱԶԵՑՄԱՆ ՄԱՍԻՆ

«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության քաղաքաշինության կոմիտեին գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական և/կամ համայնքային բյուջեներում ծախսերի ու եկամուտների ավելացում կամ նվազեցում չի առաջանում:
